
KOMUNIKATË PËR SHTYP 

USAID me mbështetje për bizneset mikro dhe të vogla në Pellagoni 

Projekti i USAID-it ‘Biznesi pa kufij’ i ka prezantuar sot sukseset e vitit të parë drejt krijimit të vendeve të 

punës, hapjes së bizneseve dhe përmirësimit të konkurrencës së ndërmarrjeve ekzistuese në rajonin e 

Pellagonisë. Projekti implementohet nga Fondacioni për themelimin e bizneseve në Manastir (Business 

Start-up Center, BSC Manastir), si përpjekje trevjeçare për përshpejtimin e zhvillimit ekonomik në pjesën 

juglindore të Maqedonisë, përmes mbështetjes së ndërmarrjeve mikro dhe të vogla.  
 

“Jam shumë i gëzuar që Qendra për themelimin e bizneseve në Manastir është partnere e USAID-it. BSC 

siguron mbështetje të rëndësishme financiare dhe sipërmarrëse për bizneset e vogla, duke na ndihmuar 

në zgjerimin e programeve tona për zhvillim ekonomik edhe jashtë Shkupit. Të arriturat fillestare të 

projektit janë mbresëlënëse. Gjatë vitit të parë janë punësuar 57 persona, janë themeluar 33 kompani të 

reja dhe 33 tjera i kanë përmirësuar të arriturat e krahasuara me vitin e kaluar. Mbi 700 njerëz i kanë 

avancuar dituritë dhe aftësitë e tyre, përmes trajnimeve të cilat i siguron Qendra për mbarë rajonin e 

Pellagonisë” ka deklaruar Joseph Lessard, Drejtor i Zyrës së USAID-it për zhvillim ekonomik.  

 

Gjatë vitit 2012, projekti i USAID-it planifikon të sigurojë mbështetje për 90 kompani dhe të hap 100 
vende pune. Në bazë të diturisë së fituar gjatë projektit të vitit 2011, Qendra vazhdon me përshtatjen e 

qasjes për trajtimin më të mirë të nevojave rajonale. Gjatë takimit të sotëm, projekti i dha mundësi 

pjesëmarrësve lokalë të bisedojnë mbi zhvillimet e ndërmarrjeve mikro dhe të vogla të rajonit, duke i 

identifikuar fushat e bashkëpunimit dhe duke i prezantuar propozimet dhe sugjerimet e tyre për 

zhvillimin ekonomik të rajonit të Pellagonisë.  

 
SHËNIM PËR REDAKTORËT: 

Që nga viti 1993, populli amerikan ka investuar mbi 500 milionë dollarë amerikanë në Maqedoni përmes USAID-it. 

USAID është duke punuar me popullin e Maqedonisë për hapjen e vendeve të punës, përforcimin e institucioneve 

dhe praktikës demokratike, avancimin e edukimit të integruar dhe përgatitjen e nxënësve për forcën e punës. Këto 

nisma e përkrahin tranzicionin e Maqedonisë drejt demokracisë stabile dhe prosperuese. USAID siguron ndihmë 

ekonomike dhe humanitare për më tepër se 100 shtete. Për më tepër informata, ju lutemi vizitoni: 

http://macedonia.usaid.gov/ ose Facebook profilin tonë në http://www.facebook.com/#!/USAIDMacedonia. 


